
Türkmenistanyň Mejlisiniň Başlygy Dunyagozel Gulmanowa 10-njy dekabrda täze bellenen
Belgiýanyň ilçisi Julien de Fraiponanyň ynanç hatlaryny kabul etdi. Parlamentiň ýolbaşçysy
diplomaty respublikada işe başlamagy bilen gutlady we jogapkärli wezipäni ýerine
ýetirmekde üstünlikler arzuw etdi. Bu barada “Türkmenistan: Altyn asyr” elektron gazeti
habar berdi.

Belgiýaly diplomat Türkmenistanyň alyp barýan içeri we daşary syýasatynyň ileri tutulýan
ugurlary bilen tanyşdy, onuň esasy maksady giň halkara hyzmatdaşlygyny ýola goýmakdyr.
Ilçi, şeýle hem, ýurtda amala aşyrylýan giň gerimli özgertmeleriň esasy maksatlary we
wezipeleri barada maglumat aldy.

Taraplar türkmen-belgiýa parlamentara gatnaşyklarynyň işjeňleşdirilmeginiň
mümkinçiliklerine aýratyn üns berdiler, bu bolsa syýasy-diplomatik, söwda-ykdysady we
medeni-ynsanperwer dialogyň işjeňleşmegine ýardam eder.


